REPUBLIKA E KOSOVES / REPUBLIKA KOSOVA

KA.nr. 96/23
GJYKATA KOMERCIALE E KOSOVES, Dhomat e Shkallés sé¢ Paré, Departamenti pér
Céshtje Administrative, gjyqgtari Arnis Dumani, né konfliktin administrativ sipas padisé sé
paditésve N.Sh.P. “Fauna Jon&” me seli né Kamenicé, Krenidel, p.nr., pérfagésuar nga R.SH.
nga Kamenica dhe “Agrounion” Sh.P.K., me seli né Sllatiné e Madhe, Fushé Kosové,
pérfagésuar nga R.SH., kundér té paditurit Kuvendi Komunal Kamenicg, té cilin sipas
autorizimit e pérfagéson A.H., pér shkak té anulimit té Vendimit nr. 29495 i datés 19.09.2018
dhe Vendimit nr. 30618 té datés 02.09.2014, pas shqyrtimit kryesor publik né rigjykim té
mbajtur me daté 27.07.2023, né prezencé pérfagésuesve té autorizuar té paléve, me daté
31.07.2023, merr kété:

AKTGIYKIM

I. APROVOHET né térési si e bazuar kérkesépadia e paditésve N.Sh.P. “Fauna Joné” dhe
“Agrounion” Sh.P.K., ANULOHEN si té kundérligjshém Vendimi nr. 29495 i datés
19.09.2018 i nxjerré nga komisioni pér shgyrtimin e ankesave prané té paditurit Komuna e
Kamenicés dhe Vendimi nr. 30618 i datés 02.09.2014 i Kuvendit Komunal Kamenicé.

Il. Ky Aktgjykim i zévendéson aktet e anuluara dhe ka karakter detyrues.

I1l. Lidhur me kérkesén pér kompensimin e démit, paditési udhézohet né proceduré

kontestimore.
IV. Secila palé i barté shpenzimet e veta procedurale.
Arsyetim

Paditésit N.Sh.P. “Fauna Joné” dhe “Agrounioni” Sh.P.K me daté 05.10.2018 kané parashtruar
padi kundér té paditurit Kuvendi Komunal Kamenicé, me kérkesé pér anulimin e vendimit nr.
29495 té datés 19.09.2018 si i kundérligjshém si dhe ka kérkuar qé vendgjahishta né Kamenicé
ti jepet né menaxhim paditésve pasi qé plotésojné té gjitha kriteret ligjore si dhe kompensimin
e shpenzimet procedurale. Tutje paditési né padi ka theksuar e kundérshton né térési vendimin

e Komisionit pér Shqgyrtimin e Ankesave té Procedurés pér Dhénien e Pronés sé Paluajtshme

té Komunés sé Kamenicés nr.29495 té datés 19.09.2018 pér shkak se éshté shkelur e drejta dhe
interesi i drejtpérdrejt dhe i bazuar né ligj, sepse ky vendim bie né kundérshtim té ploté me
vetveten me gjendjen faktike, me Ligjin nr.04/L-144 té datés 22.11.2012 dhe me vérejtjet e
dhéna né Aktgjykimin A.nr. 2090/2014 té datés 16.11.2017 té Gjykatés Themelore né Prishtiné
— Departamenti pér Céshtje Administrative si dhe Rregullores pér Pércaktimin e Procedurave
té Dhénies né Shfrytézim dhe Kémbim té Pronés sé Paluajtshme té Komunés QKR.nr.23/2013
dhe Ligji pér Dhénien né Shfrytézim dhe Kémbim té Pronés sé Paluajtshme té Komunés
nr.04/L-144. Né seancén e datés 07.06.2023 pérfagésuesi i paditésit ka deklaruar se trajtimi i
késaj procedure gé nga fillimi kur éshté dorézuar l1énda me 21.05.2014, éshté béré shkelja e
paré, éshté hap zarfi vetém nga njé person, F.J., pa prezencén e Komisionit pér Hapjen e
Zarfeve, ndérsa i njéjti nuk ka gené anétar i komisionit pér hapjen e ofertave, pastaj nuk éshté
njoftuar as me shkrim as me gojé pér arsyen e eliminimit nga kjo procedurg, kjo krejt ka gené
géllimshém qgé té humb e drejta e ankesés. Ka shtuar se e ka kuptuar se kush éshté fitues nga
ky aktivitet né bazé té shpalljes publike gé e ka béré e paditura né komuné me shkresén me
nr.653-14-002 me daté 28.06.2014 e cila ekziston né Iéndé. Pra né kété shkresé ka gené e
shkruar vetém kush e ka fituar, n€ t& shkruan “dhénia me qira t€ vendgjahishtes n¢ Komunén e
Kamenicés”, por nuk shénojné arsyet pérse jané eliminuar paditésit té cilét kané ofertuar si
konzorcium. Ka shtuar se shkeljet kané vazhduar me hapjen e zarfit numér 2 i cili éshté kopje
dhe éshté hap né komuné dhe pa prezencén e ndonjé personi tjetér, kjo pasi gé i padituri ka
eliminuar paditésit si konzorcium nga procedura me pretendimin se mungon deklarata nén
betim e anétarit t&¢ Konzorciumit, pérkatésisht deklarata e “Agrounion” Sh.P.K.,. Né fjalén
pérfundimtare pérfagésuesi i paditésit deklaron se mbetet né térési prané padisé dhe
deklarimeve nga seancat e kaluara, dhe parashtrimeve té béra né kété ¢éshtje qé nga paragitja
e padisé, tutje thekson se nga provat té cilét gjykata e obliguar té paditurin gé ti dorézoj, nuk
éshté zarfi i dyté dhe as procesverbali i hapjes sé zarfit dhe ka shtuar se me kété vértetohen
pretendimet e paditésit se zarfi i mbyllur gé éshté dorézuar né kopje éshté hapur pa ndonjé
proceduré té rregullt né ményré qé ti pamundésohet paditésit vértetimi i pretendimeve té tij,

andaj gjykatés i ka propozuar gé té vendoseé sipas propozimit né padi lidhur me kété ¢éshtje.

| padituri né pérgjigjen né padi té datés 15.04.2021 e konteston né térési padiné dhe
kérkesépadiné e paditésve, pasi gé konsideron se e njéjta nuk gjen mbéshtetje né asnjé bazé
ligjore dhe se vendimi i atakuar éshté nxjerr né pérputhje me dispozitat e ligjit 05/L-031 pér
Procedurén e Pérgjithshme Administrative, dispozitat e ligjit 04/L-144 pér Dhénien né

Shfrytézim dhe kémbimin e Pronés sé Paluajtshme té Komunés. | padituri konsideron se

komisioni ka nxjerr vendim té drejté dhe té ligjshém, kjo ngase bazuar né dokumentet né té
cilat éshté bazuar vendimi i atakuar rezulton qé paditési nuk i ka plotésuat té gjitha kushtet té
cilat jané kérkuar né dosjen e ofertés, kjo ngase té njéjtave iu ka munguar deklarata nén betim,
kusht ky gé ka gené detyrues né ményré qé oferta té vlerésohet e ploté dhe e pérgjegjshme. |
padituri kundérshton pretendimet e paditésit né lidhje mé largimin e dokumentit “deklaratés
nén betim” nga dosja nga anétarét e komisionit, kjo ngase bazuar né procesverbalin e seancés
sé datés 19.09.2014, vértetohet fakti se éshté shikuar edhe kopja edhe origjinali i aplikimit té
dérguar dhe ka rezultuar qé as né kopje e as né origjinalin e dosjes nuk ka gené e dorézuar
deklarata nén betim e operatorit ekonomik “Agrounioni” Sh.P.K. Né& seancén e datés
06.07.2023 pérfagésuesi i autorizuar i paditésit deklaron se mbetet né térési prané pérgjigjes né
padi duke e kundérshtuar né térési padiné dhe kérkesépadiné e paditésve pér shkak se
konsideron se e njéjta nuk gjen mbéshtetje né asnjé bazé ligjore dhe vendimi i atakuar éshté
nxjerr né pérputhje me dispozitat e LPPA-sé dhe ligjit pér dhénien né shfrytézim dhe kémbimin
e pronés sé paluajtshme. Me rastin e rishgyrtimit dhe rivendosjes Komisioni pér Shqyrtimin e
Ankesave ka vendosur qé ta refuzoj ankesén e palés paditése pér shkak se té njéjtit kané ardhur
né pérfundim gé oferta e paditésve ka gené e papérgjegjshme, kjo ngase té njéjtit pérmes
procesverbalit t€ datés 19.09.2014 éshté shikuar kopja dhe origjinali i aplikimit dhe éshté
vérejtur se me rastin e ofertimit ka munguar deklarata nén betim e OE Agrounioni ShPK, andaj
kané kérkuar nga gjykata gé padiné e paditésve ta refuzoj si té pabazuar, ndérsa té mbetet né
fugi vendimi nr.29495 i datés 19.09.2018.

Gjykata me géllim té vilerésimit té ligjshmérisé sé vendimit kontestues dhe vértetimit té drejté
dhe té ploté té gjendjes faktike, né rigjykim, né seancén e shqyrtimit kryesor ka administruar
kéto prova: Vendim nr. 29495 i datés 19.09.2019, Procesverbal i Komisionit pér Shgyrtimin e
Ankesave daté 09.07.2019, Kontraté pér girané nr. 30684 i datés 03.09.2014, Njoftim pér
dhénie té Kontratés datés 28.08.2014, Procesverbal i hapjes sé tenderit i datés 21.05.2014,
Procesverbal i seancés dégjimore 19.04.2014, Aktgjykim A.nr 2090/14 i datés 16.11.2017 i
GJTHP- Departamenti pér Céshtje Administrative, Deklaraté pjesémarrjeje i datés 21.05.2014
e nénshkruar nga R.SH. — Agrounion Sh.P.K. dhe Deklaraté nén betim, Deklaraté pjesémarrjeje
e datés 21.05.2014 e nénshkruar nga R.SH. — NSHP Fauna Joné dhe Deklaraté nén betim, Plani
I veprimit, Vértetim nr.101/12 daté 09.11.2012, Kérkesé pér Rivendosjen e Céshtjes datés
04.06.2018, Kérkesé pér nxjerrjen e aktit té ri administrativ daté 07.03.2018, Kérkesé pér
nxjerrjen e aktit té ri administrativ 09.01.2018, Kérkesé e datés 05.04.2018, Propozim pér
shképutjen e parakohshme té kontratés daté 01.12.2018, Leje pér gjueti nr 00856,

00923,00971,00998,01027,01066,00454, 00433, Vendim pér mbylljen e sezonit té gjuetisé
2016/2017 i datés 15.12.2016, Procesverbal i seancés dégjimoré 19.09.2014, Raporti i punés
nr.41177 i datés 19.12.2014, Raporti i vlerésimit té tenderéve i datés 23.05.2014, Caktimi i
Komisionit pér hapjen e ofertave nr.42 daté 21.05.2014.

Gjykata vlerésoi ligjshmériné e vendimit kontestues né pérputhje me nenin 37 par.3 dhe 44 té
LKA-sé, provave té administruara né seancén e shqyrtimit kryesor, pretendimeve té palét
ndérgjyqése né seancé, thénieve né padi si dhe pas shqyrtimit té gjitha shkresave tjera té 1éndés

gjeti se kérkesépadia e paditésit éshté e bazuar.

Gjykata fillimisht konstaton se lidhur me kété céshtje Gjykata Themelore né Prishtiné —
Departamenti pér Céshtje Administrative me Aktgjykimin A.nr. 2090/2014 té datés 16.11.2017
ka aprovuar si té bazuar kérkesépadiné e paditésve “Fauna Joné” dhe “Agrounion” Sh.p.k.,
ashtu gé ka anuluar vendimin e té paditurit Komuna e Kamenicés, me nr. prot. 01 nr. 32793 té
datés 22.09.2014 si dhe ¢éshtjen e ka kthyer né rishqyrtim dhe rivendosje tek i padituri.

| padituri Kuvendi Komunal Kamenicé - Komisioni pér Shqyrtimin e Ankesave pér dhénien e
pronés sé paluajtshme t& Komunés sé Kamenicés né rishgyrtim dhe rivendosje me Vendimin
nr. 29495 té datés 19.09.2018, ka refuzuar té pabazuar ankesén e paditésve dhe ka vértetuar
vendimin e Kuvendit Komunal nr.30618 té datés 02.09.2014 pér miratimin e ofertés sé
pérzgjedhur nga komisioni vlerésues pér dhénien e pronés sé paluajtshme té komunés né

shfrytézim afatshkurtér N.P.Sh. “Qendrés Kopshtare” nga Koretini.

Kundér kétij vendimi, paditési ka ushtruar padi prané Gjykatés Themelore né Prishtiné —
Departamenti pér Céshtje Administrative, e cila me Aktgjykimin A.nr. 2405/2018 té datés
05.10.2021 ka aprovuar si té bazuar kérkesépadiné e paditésve “Fauna Joné” dhe “Agrounion”
Sh.p.k., dhe ka anuluar vendimin nr. 29495 té datés 19.09.2018.

Duke vepruar sipas ankesés sé té paditurit, Gjykata e Apelit e Kosovés - Departamenti pér
Céshtje Administrative, me Aktvendimin AA.nr. 26/2022 té datés 20.10.2022 kané aprovuar
ankesén e té paditurit Kuvendi Komunal Kamenicé ndérsa Aktgjykimi A.nr. 2405/2018 i datés
05.10.2021 i Gjykatés Themelore né Prishtiné — Departamenti pér Céshtje Administrative A.nr.
2405/2018 té datés 05.10.2021 éshté prishur dhe Iénda éshté kthyer né rigjykim dhe rivendosje
né gjykatén e shkallés sé paré.

Gjykata, shgyrtoi ligjshmériné e vendimit té goditur me padi né kuptim té nenit 32 té
Rregullores QRK nr. 23/2013 pér Pércaktimin e Procedurave té Dhénies né Shfrytézim dhe

Kémbimit té Pronés sé Paluajtshme té Komunés, i cili pércakton se: “Né rast té kontestit
eventual né mes té paléve kontraktuese, atéheré kontesti zgjidhet né proceduré gjygésore nga
gjykata kompetente” lidhur me nenin 9 té Ligjit pér Konfliktet Administrative i cili pércakton
se: “Gjykata né konfliktin administrativ vendos pér ligjshmériné e akteve pérfundimtare
administrative, me té cilat organet e administratés, né ushtrimin e autorizimeve publike,
vendosin pér té drejtat, detyrimet dhe interesat juridike té personave fiziké dhe juridiké né

céshtjet administrative. ”

Gjykata i vlerésoi té bazuara pretendimet e paditésit sepse nga provat e administruara gjykata
konstatoi se i padituri né proceduré administrative nuk ka vértetuar drejté gjendjen faktike dhe
I padituri né kété proceduré té konfliktit administrativ nuk i ka dorézuar shkresat e 1éndét pér
té vértetuar pretendimet e paragitura né pérgjigje né padi dhe pér té mbéshtetur arsyetimin e

paragitur né vendimin kontestues.

Gjykata, nga provat e administruara né kété céshtje té konfliktit administrativ ka konstatuar

gjendjen faktike si né vijim:

Nga Kontrata pér girané lidhur me menaxhimin e vendgjuetisé né komunén e Kamenicés
nr.30684 i datés 03.09.2014, gjykata konstatoi se i padituri ka lidhur kontraté me NPSH

“Qendra Kopshtare” pér dhénien me qira t€ vendgjahishtes né Kamenicé.

Nga Njoftimi pér dhénie té Kontratés i datés 28.08.2014, gjykata ka konstatuar se i padituri me
daté 28.08.2014 ka publikuar njoftimin se dhénia me gira e vengjahishtes né Kamenicé éshté
béré pér NPSH “Qendra Kopshtare” i cili ka ofertuar me ¢mimin prej 44,444,44 euro pér 10

vite.

Nga Procesverbali i hapjes sé tenderit i datés 21.05.2014, gjykata ka konstatuar se Komisioni
pér hapjen e ofertave ka konstatuar se n€ aktivitetin “Dhénia me Qera e Vendgjahishtes —
Kamenic€” kané ofertuar 4 operatoré ekonomik: NTP “Rendimenti” me ¢mim 24,000.00€;
“Fair Hunt” Sh.p.k. me ¢mim 60,100.00€; “Fauna Joné” me ¢mim 45,850.00€ dhe “Qendra
Kopshtare” me ¢mim 44,444 .44¢€.

Nga Procesverbali i seancés dégjimore 19.04.2014, gjykata ka konstatuar se Komisioni i
Ankesave, gjaté shqyrtimit té ankesés sé konzorciumit “Fauna Joné” dhe “Agronunion” Sh.p.k.
ka ftuar ankuesit Kreshnik Sadiku nga OE “Fair Hunt” Sh.p.k. dhe R.SH. nga OE “Fauna Joné&”
dhe ju ka dhéné mundésiné e deklarimit té pretendimeve ankimore lidhur me procedurén e

dhénies me gera e vendgjahishtes né Kamenice.

Nga Deklaraté pjesémarrjeje e datés 21.05.2014 e nénshkruar nga R.SH. — Agrounion Sh.P.K.,
dhe Deklaraté nén betim, Deklaraté pjesémarrjeje e datés 21.05.2014 e nénshkruar nga R.SH.
— NSHP Fauna Joné dhe Deklaraté nén betim, gjykata ka konstatuar se paditésit si prova kané
dorézuar Deklaratat nén betim pér OE NSHP Fauna Joné dhe OE “Agronunion” e té cilat
pretendon se kané gené pjesé e ofertés sé dorézuar nga paditési lidhur me thirrjen pér dhénien
me gera e vendgjahishtes né Kamenicé

Nga Vértetim nr.101/12 daté 09.11.2012, gjykata ka konstatuar se Federata e Gjahtaréve té
Kosovés ka konfirmuar se R.SH. éshté anétaré i Kryesisé sé Shogatés sé Gjahtaréve té Kosovés

qé 4 vite.

Nga Kérkesa pér nxjerrjen e aktit té ri administrativ daté 09.01.2018, Kérkesa pér nxjerrjen e
aktit té ri administrativ daté 07.03.2018 dhe Kérkesé e datés 05.04.2018, gjykata ka konstatuar
se paditésit i jané drejtuar té paditurit me kérkesé pér nxjerrjen e aktit té ri administrativ pasi
qé Gjykata Themelore né Prishtiné — Departamenti pér Céshtje Administrative me Aktgjykimin
A.nr. 2090/14 té datés 16.11.2017 kishte anuluar vendimin e té paditurit me té cilin ishte

refuzuar ankesa dhe ¢éshtjen e kishte kthyer né rishqyrtim dhe rivendosje.

Nga Propozim pér shképutjen e parakohshme té kontratés daté 01.12.2018, gjykata ka
konstatuar se paditésit kané kérkuar nga i padituri gé té béhet shképutja e parakohshme e
kontratés pasi gé tashmé gjykata ka konstatuar se dhénia né shfrytézim e vengjahishtes né
Kamenicé éshté béré né ményré té kundérligjshme dhe se éshté lejuar gjuetia jashté sezonés sé

caktuar pér gjueti.

Nga Lejet pér gjueti nr. 00856, 00923, 00971, 00998, 01027, 01066, 00454 dhe 00433, gjykata
ka konstatuar se “Qendra Kopshtare” ka 1éshuar disa leje pér gjueti pér periudhén kohore 24-
25.12.2016, 31.12.2016 — 01.01.2017, 7-8.01.2017, 22.01.2017, 26.01.2017, 31.01.2017.

Nga Vendimi pér mbylljen e sezonit té gjuetisé 2016/2017 i datés 15.12.2016, gjykata konstatoi
se Ministria e Bujgésisé, Pylltarisé dhe Zhvillimit Rural ka vendosur gé me daté 26.12.2016 té
mbyllet sezoni i gjuetisé pér vitin 2016 — 2017 pasi gé éshté konstatuar zvogélim i fondit té
kafshéve té egra si pasojé e gjuetisé ilegale, degradim té habitateve natyrore dhe menaxhim jo

efikas té faunés sé egér.

Nga Raporti i punés nr.41177 i datés 19.12.2014, gjykata ka konstatuar se Komisioni Komunal
pér vlerésimin e ofertave pér dhénien e pronés sé paluajtshme té Komunés sé Kamenicés né

shfrytézim takimin e paré pér vlerésimin e ofertave e ka mbajtur me daté 21.05.2014, ndérsa

né takimin e dyté té mbajtur me daté 23.05.2014 kané vlerésuar ofertat e pranuara dhe pér
paditésit kané konstatuar se nuk ka dorézuar deklaratén nén betim, andaj jané trajtuar si té

papérgjegjshém.

Nga Raporti i vlerésimit té tenderéve i datés 23.05.2014, gjykata ka konstatuar se komisioni
pér vlerésimin e ofertave pas shqyrtimit té ofertave té pjesémarrésve ka konstatuar se oferta e
paditésve ka gené e pérgjegjshme me kérkesat administrative dhe financiare, teknike dhe
profesionale, por nuk ka qgené e pérgjegjshme me Kkérkesat e pranueshmérisé dhe

pérshtatshmérisé profesionale, andaj i njéjti éshté trajtuar si ofertues i pa pérgjegjshém.

Gjykata vleréson se nga provat e administruara ka rezultuar se i padituri nuk ka vepruar drejté
kur ka refuzuar ankesén e paditésit ndaj Vendimit nr. 30618 té datés 02.09.2014 té Kuvendit té
Komunés sé Kamenicés pér miratimin e ofertés sé pérzgjedhur nga komisioni i vlerésues pér
dhénien e pronés sé paluajtshme né shfrytézim afatshkurtér, pér shkak se paditésit pérmes
provave té dorézuara kané déshmuar se kané gené té pérgjegjshém ndérsa i padituri nuk ka
vepruar sipas vendimit té gjykatés pér sjelljen e kopjes sé pa hapur té ofertés sé paditésve pér

té konstatuar dokumentet gé jané dorézuar sé bashku me oferté nga paditésit.

Me qéllim té vértetimit té gjendjes faktike, gjykata me procesverbalin e datés 06.07.2023 e ka
obliguar té paditurin qé té dorézoj zarfin e dyté — kopje té ofertés sé paditésve apo nése i njéjti
éshté hapur, pérbérjen e komisionit dhe procesverbalin e hapjes sé zarfit, mirépo, pavarésisht
detyrimit, e paditura as me pérgjigje né padi e as né seancén e shqyrtimit kryesor, té obliguar
sipas procesverbalit té datés 06.07.2023, nuk ka ofruar zarfin e dyté — kopje té ofertés sé

paditésve apo eventualisht procesverbalin e hapjes sé té njéjtit.

Né kété kuptim, gjykata vleréson se i padituri nuk e ka provuar me asnjé prové té vetme
pretendimin se me rastin e rishqyrtimit dhe rivendosjes komisioni pér shqgyrtimin e ankesave
ka vendosur gé té refuzojé ankesén e paditésve pér shkak se éshté shikuar kopja dhe origjinali
i ofertés dhe éshté vérejtur se me rastin e ofertimit ka munguar deklarata nén betim e OE

Agrounion Sh.p.k.

Neni 37 i LKA-sé pércakton se: “1. Nése gjykata nuk e hedh poshté pading, sipas té paragrafit
2. té nenit 33, apo né bazé té nenit 34 té kétij ligji ose nuk e anulon aktin administrativ sipas
nenit 35 ¢ kétij ligji, gjykata do t’ia dérgojé nga njé kopje té padisé dhe té dokumenteve té
bashkéngjitura né pérgjigje palés sé paditur dhe personave té interesuar. 2. Pérgjigjja jepet né

afat prej tridhjeté (30) ditéve nga dita e dorézimit té padisé né pérgjigje palés. 3. Né afatin e

caktuar pala ka pér detyré t’i dérgojé gjykatés té gjitha shkresat qé kané t¢ béjné me léndén.
Nése pala e paditur edhe pas kérkesés sé dyté nuk i dérgon shkresat e 1éndés, apo nése deklaron
se nuk mund t’i dérgojé, gjykata do té vendosé pér ¢éshtjen edhe pa shkresat e 1éndés.” Né kété
kuptim gjykata vileréson se né procedurén e konfliktit administrativ organi administrativ i
paditur ka pér detyrim qé gjykatés me pérgjigje né padi ti dorézoj té gjitha shkresat qé kané té
béjné me l&ndén por me pérgjigjen né padi té dorézuar me daté 15.04.2021 i padituri nuk ka
dorézuar té gjitha shkresat me té cilat mund té vértetohen pretendimet lidhur me gjendjen
faktike té kontestuar, ashtu qé gjykata pérséri e ka obliguar té paditurin pérmes aktvendimit né
procesverbalin e seancés sé datés 06.07.2023, duke e paralajméruar té paditurit pér pasojat né
rast se nuk dorézon shkresat té cilat gjenden tek i padituri dhe té cilat jané té nevojshme pér

vértetimin e drejté té gjendjes faktike té konstatuar nga i padituri né proceduré administrative.

Gjykata nga pérmbajtja e vendimit kontestues, gjykata ka konstatuar se Kuvendi Komunal
Kamenicé, me daté 31.01.2011 ka miratuar vendimin 01nr.08 pér themelimin e vendgjuetisé
né territorin e Kamenicés dhe ka obliguar Zyrén e Prokurimit gé né pérputhje me Udhézimin
Administrativ nr. 06/2009 pér Dhénien né Menaxhim té Vendgjuetive té pérbashkéta dhe duke
zbatuar procedurat e parapara me Ligjin pér Prokurimin Publik té pérzgjedhé subjektin pér

menaxhimin e vendgjuetisé.

Lidhur me kété, gjykata konstaton se i padituri ka zhvilluar procedurén e dhénies me gera té
vendgjuetisé né Kamenicé né pérputhje me Ligjin pér Prokurimin Publik. Né kuptim té késaj,
Udhézuesi Operativ pér Prokurimin Publik (né fugi nga data 01.02.2012), né pikén 29 par. 3
dhe 4 pércakton se: “29.3 Tenderi do té dorézohet te AK né njé formé té origjinalit dhe njé
numér té kopjeve té cilat AK i ka kérkuar né ményré té garté né dosjen e tenderit. Tenderi
origjinal si dhe kopjet e kérkuara do té jené identike. Njéra nga kopjet e dorézuara do té€ mbahet
e pa-hapur nga AK pér Organin Shqyrtues té Prokurimit “OSHP” si démi né rast té dyshimit
rreth pérmbajtjes sé tenderit. 29.4 Tenderuesi do t& mbyllé tenderin origjinal dhe secilén kopje
né zarfe té vecanta dhe né ballé té secilit zarf do té: shénojé qarté “Origjinal” ose “Kopje”;
do té shénoj numrin e prokurimit si¢ éshté cekur né dosje té tenderit; dhe do té shénoj emrin

dhe adresén e tenderuesit.”

Gjykata po ashtu konstaton se neni 10 par. 8 i Ligjit pér Prokurimin Publik pércakton se: “ ...
Autoriteti kontraktues gjithashtu do t’i sigurojé qasje dhe kopje té shénimeve dhe informatave

njé gjykate kompetente, nése gasja ose kopjet e tilla kérkohen nga njé urdhér i nxjerré nga

gjykata e tillé. Autoriteti kontraktues menjéheré do té sigurojé gasjen dhe kopjet e kérkuara né
ményreé té rregullt dhe pa pengesa.”

Né kuptim té dispozitave té lartcekura, gjykata konstaton se i padituri nuk i éshté pérmbajtur
obligimeve ligjore gé gjykatés ti dorézojé zarfin kopje té mbyllur apo procesverbalin e hapjes
sé kétij zarfi né ményré gé té vértetohet gjendja faktike e konstatuar nga i padituri né vendimin
kontestues dhe até se anétari i konzorciumit nuk e ka dorézuar deklaratén nén betim. Prandaj
gjykata né kuptim té nenit 37 par.3 e vendosi kété ¢éshtje né mungesé té shkresave té Iéndés
pasi qé nga provat e administruara, nuk arriti té konstatoj si té vértetuar drejté gjendjen faktike
né proceduré administrative, andaj vendosi qé té anulojé Vendimin nr. 29495 té datés
19.09.2018 i nxjerré nga Komisioni pér Shqyrtimin e Ankesave prané Komunés sé Kamenicés
si dhe Vendimi nr. 30618 i datés 02.09.2014 i Kuvendit Komunal Kamenicé.

Gjykata vendosi gé té anulojé si té kundérligjshém Vendimin nr. 30618 i datés 02.09.2014 i
nxjerré nga Kuvendi Komunal Kamenicé dhe Vendimin nr. 29495 té datés 19.09.2018 té
shkallés sé dyté pér refuzimin e ankesés, né kuptim té nenit 43 t€ LKA-sé i cili pércakton se:
“1. Gjykata vendos pér céshtjen e konfliktit administrativ, né bazé té fakteve té vértetuara né
procedurén administrative. 2. Nése gjykata konstaton se konflikti administrativ nuk mund té
shqyrtohet né bazé té fakteve té vértetuara né procedurén administrative pér shkak se né
piképamje té fakteve té vértetuara ekzistojné kontradikta né akte, gjé qé né pikat esenciale nuk
jané vértetuar plotésisht, e qé nga faktet e vértetuara éshté nxjerré konkluzioni jo i drejté né
piképamje té gjendjes faktike, ose konstaton se né procedurén administrative nuk jané
respektuar rregullat e procedurés, gé do té kishin réndési pér zgjidhjen e ¢éshtjes, gjykata do
té anulojé me aktgjykim aktin e kontestuar administrativ. Né njé rast té tillé, organi kompetent
ka pér detyré té veprojé ashtu si éshté caktuar né aktgjykim dhe té nxjerré akt té ri
administrativ. 3. Nése anulimi i aktit administrativ, sipas paragrafit 2. t& kétij neni dhe zhvillimi
I pérséritur i procedurés né organin administrativ kompetent do té shkaktonte pér paditésin
ndonjé dém, i cili me véshtirési do té riparohej, apo nése né bazé té dokumenteve zyrtare ose
té provave té tjera né shkresat e Iéndés éshté e garté se gjendja faktike ndryshon nga ajo qé
éshté vértetuar né procedurén administrative, apo nése né té njéjtin konflikt administrativ éshté
anuluar njé heré akti administrativ, kurse organi administrativ kompetent nuk ka vepruar sipas
aktgjykimit, gjykata mundet edhe veté té vértetojé gjendjen faktike ose me ané té organit tjetér
dhe né bazé té gjendjes faktike té vértetuar nxjerr aktgjykimin, respektivisht vendimin”. Pasi qé
né kété céshtje me Aktgjykimit A.nr. 2090/2014 té datés 16.11.2017 i nxjerré nga Gjykata
Themelore né Prishtiné — Departamenti pér Céshtje Administrative éshté anuluar njé heré akti

administrativ i shkallés sé dyté, ndérsa i padituri me vendimin kontestues kishte vendosur
pérséri njéjté duke mos vepruar sipas aktgjykimit, gjykata me provat gé kishte né dispozicion
vértetoi veté gjendjen faktike dhe erdhi né pérfundim se Vendimi nr. 29495 datés 19.09.2018 i
nxjerré nga Komisioni pér Shqyrtimin e Ankesave prané Komunés sé Kamenicés si dhe
Vendimi nr. 30618 i datés 02.09.2014 i Kuvendit Komunal Kamenicé duhet té anulohen si té
kundérligjshme dhe né kuptim té nenit 46 par.4 t& LKA-sé ky vendim té zévendéson aktet e

anuluara.

Lidhur me kérkesén pér kompensimin e démit, gjykata veproi né kuptim té nenit 46 par. 5 té
LKA-sé i cili pércakton se: “5. Me aktgjykim, me té cilin anulohet akti i kontestuar
administrativ, gjykata do té vendosé edhe pér kérkesén e paditésit pér kthimin e sendit,
respektivisht pér kompensimin e démit, nése té dhénat e procedurés japin pér kété gjé bazé té
sigurt. Né té kundértén, gjykata do ta udhézojé paditésin gé kérkesén e vet ta realizojé né
procedurén kontestimore”, pasi gé provat né kété ¢céshtje nuk kané dhéné bazé té sigurt pér
caktimin e démit, ashtu gé gjykata, paditésit i udhézoi gé kérkesén pér kompensimin e démit

ta realizojné né proceduré kontestimore.

Lidhur me shpenzimet e procedurés gjykata ka vendosur né kuptim té nenit 64 té Ligjit pér
konfliktet Administrative, i cili pércakton gé secila palé i barté shpenzimet e veta procedurale.

Andaj, bazuar né nenet 13, par. 1, nén par. 1.12 lidhur me par. 5 t& Ligjit nr. 08/L-015 pér
Gjykatén Komerciale dhe nenin 43 par.3 dhe 46 té Ligjit pér Konfliktet Administrative, gjykata

vendosi si né dispozitiv té kétij aktgjykimi.

GJYKATA KOMERCIALE E KOSOVES
Dhomat e Shkallés sé Paré
Departamenti pér Céshtje Administrative
KA.nr.96/22 daté 31.07.2023
Gjyqtari

Arnis Dumani

KESHILLE JURIDIKE: Kundér kétij aktgjykimi palét kané té drejté ankese né afat prej 15
(pesémbédhjeté) ditéve, nga dita e pranimit té aktgjykimit, né Dhomén e Shkallés sé Dyté né

Gjykatén Komerciale té Kosovés, pérmes Dhomave té Shkallés sé Paré té késaj Gjykate.

